
Nhar is-Sibt 26 ta’ Frar, mit-3:00pm ’l 

quddiem, bħas-snin l-imgħoddija, ser issir 

il-ġabra bieb bieb mill-kumitat tal-festa. 

Nibdew naħsbu x’offerta nistgħu nagħtu. 

Il-Kelma ta’ Alla 

Parents Day tad-Duttrina 

Għadna kemm iċċelebrajna s-solennità tal-Appostlu Missierna San Pawl u 

f’moħħi għadhom jidwu kliem San Pawl meta jitkellem dwar l-importanza tal-

Kelma t’Alla fil-ħajja tan-nisrani: “Il-Kelma ta’ Alla hi bħal xabla li taqta’ 

b’żewġt ixfar.”  F’kelma waħda, il-Kelma ta’ Alla tagħmel effett fil-ħajja tan-

nisrani. In-nisrani ma jistax jibqa’ indifferenti quddiem il-Kelma ta’ Alla. Il-

Kelma ta’ Alla għandha tlett funzjonijiet prinċipali x’tagħmel fil-qalb tan-

nisrani. Il-Kelma ta’ Alla: 

 TIXLIK: jiġifieri takkużak, iġġiegħlek tistaqsi, iġġibek fi kriżi, iġġiegħlek 

tieħu deċiżjoni u azzjoni, tgħin lill-kuxjenza biex tagħżel it-tajjeb mill-ħażin. 

 TKABBREK: tgħinek timmatura bħala bniedem u bħala nisrani. Tgħinek 

biex tieħu żballji mill-inqas fil-ħajja tiegħek għax ħajtek tkun mdawwla 

b’valuri u prinċipji nsara. Tgħinek tara l-affarijiet li jiġru madwarek b’viżjoni 

u b’nuċċali nisrani u differenti minn kif tarahom id-dinja ta’ madwarek. 

 TIMLIEK: jiġifieri tħossok f’postok. Tneħħi minnek kull sens ta’ 

pretensjoni u għira. Tkun kapaċi tgħix il-mument preżenti anki jekk tkun 

għaddej mit-tbatija u s-sofferenza. Tkun kapaċi tfaħħar ’l Alla fis-salib. 
 

Altru li meta wieħed jieħu bis-serjetà l-Kelma ta’ Alla ma jkunx jaħli ż-żmien! 

Altru li l-Kelma ta’ Alla fil-ħajja tan-nisrani hi bżonn li ma nistax ngħaddi 

mingħajru! Għalhekk tajjeb li kull wieħed u waħda minna jsaqsi lilu nnifsu u 

jara x’inhu jżommu milli ma 

jismax il-Kelma ta’ Alla u għaliex 

qed iħossha daqshekk bi tqila li 

darba f’ġimgħa jagħti siegħa għas-

smigħ tal-Kelma ta’ Alla. Niftakru 

biss li dak li għandna kollu ser 

jispiċċa... dak li int hu li l-iktar 

importanti u li jgħodd quddiem 

Alla, u dak li ser jibqa’ għal 

dejjem. U dan jiġi biss minn kemm 

jien midħla tal-Kelma ta’ Alla. 

It-Tnejn 14 taô Frar 

Għal ruħ Frenċ u Vinċensa Grima 

Għal ruħ Wenzu u Ġolina Formosa 
Għal ruħ Rita u Grazzja Grima 

 

It-Tlieta 15 taô Frar 

Għal ruħ Frenċ u Marija Caruana 

Għall-erwieħ tal-familja Piju Cauchi 
Erwieħ Franky, Karmnu u l-fam. Grima u Vella 

 

L-Erbgǩa 16 taô Frar 

Għal ruħ John u Mary Gavin 

Għall-erwieħ tal-familja Piju Cauchi 
Għal ruħ Pawlu Formosa 

 

Il-Ǩamis 17 taô Frar 

Għal ruħ Ġużepp Cassar (L 83) 

Għall-erwieħ tal-familja Piju Cauchi 

ANNIVERSARJU (LEG 83) 
GĦAL RUĦ ĠUŻEPP CASSAR 

 

Il-Ǣimgǩa 18 taô Frar 

Għal ruħ Ġużepp Cassar 

Għal ruħ Serafina Formosa 
Għal ruħ Marianna Grima 

 

Is-Sibt 19 taô Frar 

Għal ruħ Ġużepp Cassar 

Għal ruħ Grazzja Micallef 
Għal ruħ Grazzja Micallef 

Matul din il-Ġimgħa nitolbu: 

Nhar l-Erbgħa li ġejja, 16 ta’ Frar, hemm il-parents day tat-tfal tad-duttrina. 

Inħeġġu lill-ġenituri li kif juru interess fil-progress ta’ uliedhom fl-iskola, hekk 

ukoll jeħtieġ li juru interess fil-progress tal-ħajja nisranija ta’ uliedhom. Huwa 

inutli li wliedna jkunu ffurmati mill-aqwa fil-kamp edukattiv jekk imbagħad 

i k u n u  n i e q s a  m i l l -

formazzjoni tal-karattru li jiġi 

mill-prinċipji u l-valuri nsara. 

Għalhekk inħeġġeġ lill-

ġenituri sabiex jagħmlu li 

jistgħu u jiġu jkellmu lill-

katekisti f’dan il-jum. 
 

Il-ħin ikun mit-3.30pm ’l 

quddiem, jew skont il-ħin li 

jagħtukom il-katekisti. 

Duttrina tal-Ħamis 

Nhar il-Ħamis li ġej, 17 ta’ Frar, it-tfal 

kollha tad-duttrina għandhom il-laqgħa 

tagħhom mal-kappillan. Din se tkun fil-

5.15pm fiǙ-ǘentru. Inǩeǣǣu lill-ǣenituri 

biex jibgħatu lil uliedhom u nfakkarkom li 

tittieħed ir-rassenja għax din hija waħda 

mill-ġranet tad-duttrina bi preparazzjoni 

għas-sagramenti. 

Ir-rebbieħ tal-hamper li ttellaô bôrizq il-

parroċċa ta’ San Lawrenz kien Laurence 

Formosa, Triq Wied Merill. Grazzi lil 

kulħadd tal-għajnuna li tagħtu lill-

parroċċa. 

tel. 21556073-21550816; mob. 99832376; email. slawrenzparish@onvol.net 

Ġabra għall-Festa ta’ Barra 

Rebbieħ tal-Lotterija 


